
Asnemmer

Tanemmirt i yimasayen n tesyunt “ ABC
Amaziy ” d wid n weymis « Tamurt-Le
FPays » yef ueemmed d-fkan; tanemmirt
tameqgqrant i wid akk d-yefkan afus akken
a d-ilal wammud-agi war ma nettu
iceggalen n Wesqamu Unnig n Timmuzya.

Tazwart

Di tallit anda amadal yuyal zun d taddart, ma
tedra tedyant di yal adeg n ddunit ad tekcem yal
axxam deg yimir-en. Nukni yettidiren yer yidis n
wakud-agi yettyawalen, ur tsehhel ara
fell-ay tmeddit, acku akud iteddu d wid ibedden.

Ma yella imawlan-nney hurben yef yiles d
yidles yas di tegnitt n teglelt d lgella n cci, nukni
ur fessuset fell-ay teekemt acku ilsawen d
yidelsan nniden sburren taywalt, tezzuzur-iten di
yal tamnadt n ddunit; wsefrek n tjaddit-nsen, am
wakken
s-yenna umedyaz : “Tcekkred-iyi-d jeddi-k, imawlan-
ik, ma d nekk la k-in-smahsisey”. 1 wannect-a
ssexdamen akk allalen, ama n tira, n tmesliwt ney
n tmuyli.

Amek ara tili tmeddit-nney nukni d-ihellan deg
iseggasen-agi ineggura, azref i tira n tutlayt-nney?
Zik-nni xersum
imawlan-nney refden idles ula s tmucuha, tidak i
nsel ma nemgerwi deg wudan n tegrest yef
lkanun. Tura taqereett n lgaz d tilibizyu ssettun-ay
deg ugerruj-agi d-irebban tisutwin n tlawin d
yergazen. D tidett, win yettruzun asalu iteddu
akken yufa macci akken yebya, maca, ur walay
ara belli nerfed
idles-nney almend n wallalen i iwejden gar
yifassen-nney



ass-agi. I'ef ayagi i zemrey ad d-iniy belli tewwed-
d tallit anda ara nezzuzer idles-nney s wallalen
imaynuten ama n tira, n tmesliwt ney n tmuyli.
Ma yella ur nhureb ara yef tissas d cfayat
yeddren i tmegliwin d-yeddan deg wadu n zman
n yal tallit, ad yegrireb usefru yer wanda
ttmettaten idelsan. Tadyant n isura-yagi ineggura
yef tudert n Fadma n Sumer d umedyaz amuqran
Si Mih U Mhend d imedyaten yessuturen tibeddi,
azbu d usnulfu.

Am tmacahutt, tullizt tezmer ad tebnu ahil,
tezmer ad tleqgem tasuta-yagi deg yekkat yal
adu. Am wakken s-yenna winna : “Di tmurt n
ideryalen, bu yiwet tit d agellid”. Di laedil ad d-
wejden wallalen n tmuyli, yelha ma nelha-d s tira
n wayen yellan d usnulfu n wayen nniden ma
nezmer. lhi mac¢i d tajmilt ara sen-nini i Smakcil
ABDENBI d umeddakel-is Yazid BGULMA yef
tullizin-agi n tikkelt-a, maca a sen-nini, skud
neffud ur ttcuhhut fell-ay aman, surget ternum
skud tala-nwen teffel.

Rabeh BOUCETTA



War isem

Hulfan medden i tefsut, akal yellan d alud,
yezqef, yekkussem, yetterdeq ansi d-fyen yemyan.
Awettuf, am kra n temducin i d-yeggran ttarran-d
udem n Yyitij yettmecberrigen am yirij yeylin yer
waman, yettezmumug, yugi ad yens.

Itij useggas-a ur yeddi tardast, win yellin tawwurt,
ad as-yekcem s axxam war ancad, kra yemlal ad
t-iyum; ad s-yesberber, akken ad as-yesyer ajenjer
tessuli tegrest.

Tafsut useggas-a s yitij-is yedsan, tufa-d taddart
deg weybel. Mactti d tagrest i tt-ixedmen, d tafsut
i d-yufan medden akk myufan, yeggra-d kan
wezrem d inisi, d asufen, bdan ttiwsiren. Atah
dacu i icebblen taddart. Rran-tt s imeqqgranen,
ahat ad as-afen agerru am tmezwura.

Kra, fren yef allen gqaren : - Ulac-it.

Ma yella kra yeylin yef allen, ad as-rren ayummu,
ad inin dayen :

- Ahat ulac-it .

Itij irennu hamu, kra qqaren-as : - Tagi ur tt-ttafen
ara, maca, ur tezrid anda, imi d imeqqranen.
Tikkuk yessawel yiwen webrid, imeqqranen Kren-d
am yiwen nnan : -Imi di sin d asufen,
ad myezwagen.

Yeyli-yasen Imizan i yemyaren armi smujguren
deg warrac yettuyun deg iberdan n taddart: - D
awezyi, d awezyi.

Teddun s ccdeh am iqeffafen. Tazwayt tamejtuht,
yal wa yuyal ar wurar-is. Ma d imeqqranen, yas



yexreb-asen uzetta, ufan abrid i taluft, ttnuddumen
s ibeddi, ttergigin am yefgiren n Lhend, mazal
tezzin gar icenfiren-nsen asefru n weybel armi d
asxertem. Ad myezwagden imi di sin d asufen.

Di taluft n wezrem d inisi d aya i sney armi d
asmi mlaley sin deg yiwet taddart ttmeslayen
qqgaren-as : - Ta tugar tin n tfunast d-yurwen inisi.
Wigi, urwen-d a BARBELE. Anwa ar a t-imechen?
D imyaren ?

Yif lemmer hezben .

Yazid BOULMA

Tezreg-d deg weymis « Tamurt - Le Pays » 1994



Ammer ...

- Ammer seiy tarfigt, ur zriy ara dacu ur
xedmey ara di lgerra-s, ad
as-awiy adrar n izeddigen ney... ney ad as-iniy : -
Mugqgel s igenni, ffren, itri trid, ad d-yers gar
ifassen-im.
Huhu, yegzem awal i Mimi. Nekk ad as-iniy, acu
akken byiy a s-iniy? Mimi yuyal-d s awal s kra n
wurfan yeskaddeb wezmumeg.
-Ula d tirga! Ur fukkey ara ameslay tneggzed-d
fell-i, kra da, akken ad
d-tinid ulac. Dya, aql-i briy-as; ma rniy-d ameslay.
Huhu, am win d-yufan kra, iban yef udem-is.
- Nekk ad as-awiy afrux n ttawes, ney tizerzert.
Argut, ala, ad as-awiy tayzalt .
Mi tseffer tmacint, eeqlen belli qrib ad d-tawed
yis-sen ar yiwet lagar. Abrid mazal yezzif, rnu
lhan-d atas. Hmimi yellan nniqal yettmuqul si
ttaq, yezzi-d yer-sen : - Nekk ad as-iniy, ax, ddem
ul-iw awi-t, ney ad...
Tadsa-nsent tebbed-d, tyum imeslayen n Hmimi.
Ahat d tin n Gehha i
d-hekkunt! kra kan, zhir n tmacint yerna tebrek i
tlam i d-yeylin mi tekcem deg yiwen yefri deg
wedrar. Akken Kkan i d-tban tafat. Am win umi
ksen takmamt, Hmimi, yebra-d s tezmert n tayect-
is: - Nekk a
tt-necdey, ad nruh a d-nekkes tizwal ma tegda-tt
yemma-s.

Tadsa tuyal-d abrid nniden akken ad ttay yal
tiymert n texxamt ideg llan.

- Ruhet kan ahat di ldennet i nella, nekni ur
nezri; i sen-yenna Mimi.

Tamacint terna aseffer.

Yazid BOULMA

Tiyimit d Ibatel

Yiwen wass tidett tlehhu d webrid-is, ata lbatel
iluheq-itt.
- Ass-a ad as-neqqgim a tidett, ad d-nini tiquranin,
acyiy, anida ddiy deffir-i, anda lhiy tewwded-d, ma
subbey tulid, ma uliy tsubbed. Ass-a ad tt-nefru;
ini-d macc¢i d lebyi-m a tidett ?
- Qrib ad ttenger ddunit. Ayagi d-yefyen seg yimi-k
yessefrahh, ammar d tidett i d-teqqared. Anda
teddid ad yili imetti, anda telhid negrey, anda
truhed d axessar, yal wa amek ara isuy, wa CCan-
t, wa ufan-t, wa nyan-t, wa nettlent d amuddur, wa
yettru wa yettuyu. Yal wa dacu t-yuyen, ansi byiy
ad d-flaliy a k-afey a lbatel deg webrid-iw,
cerwey-tt merriyet akken ad rrey tikerkas d tlam
deg idis, akken ad d-tdil tafat-iw. Ur teshiled ara,
d axsim meqqren.
- Ad neqqgim ad nefter, ass-a d tameyra, ur
nettemfaraq ara alamma... dya ad nekcem yer
dagi kan ad nefter.
Tidett tebya ad tessefhem Ibatel belli ad as-anfen
ar ass nniden imi ulac yur-s idrimen, maca Ibatel
yettef deg wawal-is, imi s yur-s ara fetren, d netta
ara tt-yefrun “akken yeqqar”.
Tidett d lbatel qgimen ad &Cen, awal yettawi-d
awal, seg umeslay yer wayed, ur ssusmen ara
armi yekfa wayen d-yersen. Lbatel yekker iruh ad

ixelles s axeddam-nni, yenna-yas Kkra imeslayen i
uxeddam-nni dya isuy :

- Amek akka ulac sserf ?

Ata yuzzel-d umeellem, udem-is d azeggay si
lehya :

- Ssert-ay, dacu yellan akka?

Axeddam s Ixuf i ihedder, yessefhem ameellem
belli ur yelli i s d-yefka, yerna tidett attan dihin i
teqqim. Ameellem iqelleb yer tidett akken a
tt-yesteqsi, maena lbatel yezwar-d yer awal :

- Ha! ha! tidett ma tenna-d tidett ilag a t-xelles
amur-is.

Yazid BOULMA

Lunga

Mi iruh yid ad yekkes,
tebrek usigna ad ay-tales,
din, ad ay-ternu axnunes.

Macci d asirem i ixussen,
ul-nney d asif yeflen...

N'as amdal akk n tkerkas,
d wid ineqgen tullas,
rnan tazallit yal ass.

Nekni, d izuran yentan...
nemsel akk iberdan d asawen.

Ddeqgs-aya segmi yekfa waggur n tuber, tigit n
wenzar' ur d-teyli yef temdint-agi tahuskayt.
Takewt, teqgel d Imerta yef watas imezday n
temdint. Tidi, ayebbar d fad, §dan-d i medden ay
alsen. Ula d akal yetti wudem-is, ibeddel ini,
yeqqur am tnicca, di taggara-s, yettefruri am yejdi.
Dren imezday-nni msakit kkawen am unezruf. Ur
d-yegari wemdiq ideg tezmer ad d-temyi tzedgigt
ney dya aseklu.

[as akken tamdint-agi ters deg yiwen wemdiq
elayen, iqublen, maca seg uyebbar yekren, tafeht
uzuliy d wabbu n tzegwa yeryan, iluy wezwu  tt-
izedyen. Telxex tuy akk igenni, ssin akin, teddukel

am tagut berriken, tesberber am tduli, tyum akk
tamdint-nni. Imezday-is, gebren, udnen akk.

Tagrest dayen tewwi abrid unebdu. Ala tebrek
usigna - tettrad ur tekkat - i d tamaynut deg
ugama-yagi yecluren d iwayezniwen, terna-d yer
takewt d-yedda unebdu yezrin.

Tamurt ifazen s umezruy-is, tamdint-is yellan d
amedya di tezdeg d cbaha... zik-nni, sawalen-as
lezzayer tamellalt. Ma d tura, teqqgel tettban-d akin
i wemsebrid i ieeddan d agudu ameqqran. Rriha-
nni tasemmamt n tzuliyin, idumman di yal tiymert
n tzenqatin icerrgen tamdint-nni... D wid tt-
yesluyen, tt-yessalexxen i d-yeqqaren yal tikkelt
ma sen-nessuter asiden : - Tamurt-agi, d nekni i tt-
id-iherren, d nekni i d-yewwin timmunent... kenwi,
tufam-tt-id tewwal.

Ttwalin di tmurt am tehbult tameqqrant n
tzidanin ara ¢Cen gar-asen.

Atan amek i werten tamurt nutni yerwan tissit d
umerreh di Tunes, Merruk d tmura nniden asmi
llan iyelnazriyen ttmettaten deg iyezran d
tzegwa... Ulac tardast seg wakal n tmurt ur
nseqqa s idammen-nsen. Seg hewsen tamurt,
ukren timmunent-is i weyref, ssin akin, zzenzen-tt
S

ujemmal i yat ugennur n wegmud. Ulac din ccek,
d wigi akk i d tawenza n dir i d-immaren am
wasif n twayit d Imerta, tezzer deg-s tmurt d wid
akk tt-izedyen am weblad d-imechen tadrut.
AKkKka, yeedel yid d wass yef temdint-agi yehtutan.
Ma ara yali wass, ala tigerfiwin ara twalid tezzint
deg igenni d kra n yegdad itetten imurdas. Mi d-
yeyli yid, d tiyri n bururu d

1- Anzar, d illew n ugeffur (ney aman s-umata) di tmuyli
tagburt imaziyen deg wayen icudden yer tyawsiwin n tudert.

igen-is iCayyayen i wumi ara tselled lehhun di yal
tahnact n temdint ttfen amdiq n tafat d tefka
tziri d yetran.

Di tedlegt-agi, deg ukud am wa i d-ilul yiwen
weqcic qqgaren-as Yidir. Yemyi-d am mejjir deg
wemruj uzuliy. Yidir, d yiwen ilemzi am akk
tizyiwin-is. Ass ideg d-ilul, yelli-d allen-is di
temdint-nni war lebyi-s, mac¢i d netta i ifernen.
Lemmer t-cawren, tilli ahat ad yefren tamurt
nniden, ney wissen ad yagi yakk ad d-ilal yer
tezgi-yagi ttfen iyersiwen. Tamurt deg yeqqel
wemdan meskin d tayawsa yenzan s rrxa. Ur
yeksan yiwen i
t-yuyen.

Itij tura yeyli, d tameddit. Yidir, am akken
yennum , isenned yer tewwurt n wefrag n yiwen
wexxam. Yeqqim din yettmuqul yer ttubba-nni
tewwet tkerrust d-ieeddan zdat wallen-is am
tersast, inher-itt-id mmi-s unezzerfu n temdint.
Ttubba-nni, annect n tewtult, teffey-d si tzuliyt
tettmal am tin izetlen. Wissen, ahat d rriha n
tzuliyt i s-yerwin allay-is. Tekker ad tezger abrid,
teefes-itt tkerrust, tesfelqgej-itt akk. Taglimt-is, tented
di lqaga n webrid am tdajint icaden yef wuskir.
Ayen yelCCuren tit n Yidir macci d
ttubba-nni kan, acku tura, di telxex, yennum
yettwali ayen yugaren aya. D win akken d-
iceddan! Am inisi, udem-is yetCur d anzaden.
Agendur

d-yelsa, yeffer acebbud ameqran yesea. Yerna
yesker dhis s lebliyat d-yelsa - am zun akken
yebya medden akk ad t-id-walin - akka ad t-
eeqled accaren yummen tifednan-is.

Zik, asmi yerwa rray-is, asmi yettef igenni n
temdint-agi, yella d aselway n tyiwant, « Ssi» i s-
sawalen, atas i yesserwet... Ma d tura, teffey fell-
as tidderwect, yuyal d ccix n Igamee s ttbih gar
ifassen... Amcum, ilehhu aqgerru deg igenni armi
yewwet adar-is di ttubba-nni ifesren di tqatt. Ur
tt-iwala yara. Akken kan yewwet ajaqur yer zdat,
yecced-d udar-is yer deffir, iruh yef uxenfuc...
Yeddan tuyma-is di tqatt. Agendur-nni amellal
yelsa, ixnunes akk. Dya, imsebriden, zzin fell-as am
yizan yef yizzan.

Cwit akka, attan teedda-d Lunga. Si gar taffa-
nni n yemdanen yezzin yef uderwic-nni yezlen di
tgatt am tqgejmurt i d-teffey Lunda am tzegdgigt
yefsan di tegrest. Akken d-yerfed allen-is, Yidir
yesbek, icreq-as wawal yeggugem. Tamuyli-s,
teckented di Lunda am llazuq. Yettwali deg-s
am tziri ma tcerreg tebrek n yid. Yidir ageswah,
ul-is yebya ad
d-yesseglef. Ur yumin ara allen-is, yenwa d targit i
yettargu.

D tidett, Lunda, d kra n tlemzit icebhen atas.
Tenjer akk, ad as-tinid d anazur i tt-imeslen. Ma
tmugled-tt akken ilaq, a tt-tafed tebren, am zun si
lqaleb i d-teffey. Allen-is, am igenni war asigna,
wwint Yidir di Iderra-s. Yidir, yettmeslay d yiman-is
am umeslub i yeshetrif, iqgar-as : - Tagi, macci d
tamettut menwala, d tageldunt. Mugel kan, tebded
am wedrar. Am lebraq, Yidir, tuy tmess
di tfekka-s, ireq am usafu. Lunda, mi d-teedda zdat

Yidir, yesxertem-as kra imeslayen ur nettwafham...
Maca Lunga, am akken tennum txeddem d wid
akk tt-id-igesden, terfed cwit agerru-s s igenni,
tezzi-t deqg idis am akken yiwen ur yelli. Maca,
thulfa i tmuyli n Yidir mi d-ters fell-as. Thulfa, am
zun akken tekkes-as tagendurt telsa, teggra-d am
ijermed, akken tt-id-turew yemma-s. Ayagi yerwi-tt,
Lunga teereq-as ula d tikli si lehya. Tesrah
tiktiwin-nni ur nehdiq itezzin deg wallay n Yidir.

- Amek, tarcimt am ta tezdey aylad nekk wergin
tt-walay? i yeshetrif am zun akken itezzem
deg iman-is netta yerwan amenter segmi ara yali
wass.

as akken macci atas-aya segmi d-tewwed aylad
maca Lunga, qqaren-d

fell-as teweer yid-s teywalt... am tewrirt, ansi s-
tekkid d asawen. Ayagi, Yidir ur t-yezri yara. Netta,
tamuyli-s tezga tented di Lunda armi tekker a d-
tezzi deg yiwet teymert, tebren-d yer deffir,
tmugqgel-d Yidir, mlalent wallen-nsen azal n tugna n
tit. Lunda, tecmumeh-d, ssin akin tecced am wadu
deffir teymert n yiwen wexxam ameqran d-tedda
Fransa tamhersant seg teffey. Acuyer i d-tmugqel
Yidir nettat yennumen tessadar allen-is zdat kra
yellan d ilemzi? Amek i tecmumeh nettat
yettizwiyen yal ma tsel awal ziden tt-icekren? Ulac
din ccek, am zun d tazmert n Kkra i tt-inehren.
Lunga, yeqqgel-as Yidir am dkir, ijebbed-itt war
aciwer. Din, imaren i tebda tira umezruy n
tmacahut icudden Yidir d Lunga.

Seg imaren, ur icettel ara, Yidir iserreh i yidarren-
is ilehhu yef usigna n targit. Deg webrid-is, allay-is
a tent-id-isrusu yiwet yiwet. AKk ayen iwala, am

usaru ifser-iten-id zdat-s. Dayen, Lunga, tezdey allay-
is. Amek tezmer ad tegmu
tmacahutt yemyin am tzedgigt deg wezwu iluyen
n tegrest d wakal iburen n ugudu? Amek ara
tedder tmacahutt n tayri d-ilulen am llufan ur
negzim di twacult n imarrawen-is, Yidir d Lunga?
Ahat ad teddu am uyerrabu deg yill yersen am
zzit? Ney wissen am yifqir n zzawiya yethewlen
seg yeswa asebsi n IKif?

Am tzedgigt yemyin,
deg idumman ugudu.

Am ugama yedren,
yecna umedyaz d asefru.

Am usirem ibedden,
ur yettruz ur ikennu.

Smacil ABDENBI

Kker a mmi

Mas akken mazal tebrek n yid tuy akk
tizenqatin yezlen ta yef ta,
bdant tamdint-nni d tiyemmar, maca yuli wass.
Tamdint-nni, ggan-tt-id
imnekcamen yefyen tehtuta yakk. Tazeyt imezday-
is -terfed ayen umi ur tezmir - tazeyt dayen n
iseggasen, fkan-as udem ikemcen n temyart
yerwan lhif.

D tidett, di tegrest, yezga yid d ayezfan. Itran
nennum nettwali-ten di tebrek n yal id uyen
igenni am tfelwit d-yurew unazur, deg igenni n
wakud-agi, itran fren deffir n wegbar n usigna
aberkan yelluren d aman.

Berra, deg ukud am wa, nnda yekkat s ixsan.
Tagrest aseggas-a teqseh, asemmid-is iteqges. Ahlil,
ahlil a win ur nesei cwit n wexxam ideg yezmer
ad yezzel idarren-is. Am akken qqgaren zik-nni: -
win yesean taxjit
yawed-itt, ma ulac yeyz-itt. Awid kan anda a yeffer
wemdan iman-is yas ad yili d azekka. Taguni berra
teweer... 'as naddam ijebbed deg-k am tnifift, mi
truh ad k-teyder tnafa, ad k-id-yesduqqges ucelyad-
nni, am usennan a yentu deg weglim-ik. Akka,
ket d usemmid d amennuy alamma yuli wass.
Ur yelli wefran wis sini s-qgaren wid yennumen
d umenter.

Deg uradu n tafrara, melmi ad d-idil yitij s
tafat-is yehman, itekkes usergel i yimi, ssin akin,
itetti yiles n wemdan am umeslub ara yettmeslay.

Si lgae n wanu n yiman a d-yali wawal d asefru,
yal asefru d tamacahutt iceddan yef uqgerru-yagi
yefyen iberdan. AKK tiktiwin ttefruruxent... Tucmitin
tikwal, tihuskiyin si tama nniden, am yid d wass a
ttemsetbaeent, akken a tezzint deg uqecrur-ik
yeqquren alamma yuli wass.

Ur zriy ma d yir targit i yurgay ney drey id
ger wudan n weyref-iw yessumten lhem-is, netta
yerwan aragu. Nekk tura, di teswict am ta,
ttfarasey tugna n tit ma rniy-tt deg wusu d
usummet-is yehman. Maca yewwed-d wakud akken
a d-krey, ad sfezwiy yef yiman-iw. D tiyri n
yemma, selley-as amzun akken tekka-d akin seg
ugemmad ney tuli-d seg wanu, teqqar-iyi-d s
lehder kan : - Kker a mmi, yuli wass.

Teyli-yi tduli, tufa-yi-d yemma nndey yef yiman-
iw am inisi ma yekmec iman-is yer daxel, qqley
d ddabex. Ay huh! kerfey akk, ufiy-d
iman-iw d asemmad am win yemmuten. Zley din
am tgejmurt yeqquren, igzem-iyi usemmid.
Dehmey-d afus-iw yer deffir, sferfdey, jebdey-d
taduli yef yiman-iw, uyaley s ides. Ccah, ufiy
talwit. Ggqummay a d-krey, lemmer macci d yemma
i d-yuyalen, tikkelt-agi, thuc-iyi akk, tilli tanekra
ulac.

Ugdwey-d cwit n tissas, jemeey ijufar-iw, kkrey-d.
Maca nekk, mazal-iyi ttsey. Ad ruhey kan ad
ssirdey udem-iw, allen-iw CCurent d tirtaw.

Degrey tit-iw yer berra, ass yuli tafat ulac,
azniq yestewhac. Muqley di tebrek n yid, walay
deg-s iman-iw am ugudu bu gennur. D acu lliy
ttwaliy? - Ad uyaley d agellid yef tegduda n
bururu s teyratin n tulawin.

Ayen i iceywben allay-iw, d acebbud-iw d wayen i
yejguglen yer-s. Lemmer tettmecca tmess, ad
ssbeleey akk itij, takurt-nni ireqgen.

Si zik, segmi d-ilul wemdal fell-i, werdin riy tikli
n yid. Maca, ur yeksan yiwen i t-yuyen. Swiy
lgahwa, Isiy abaltu, refdey aggrab-iw qellay...

Smacil ABDENBI

Tezreg-d di ABC Amaziy uttun 39.

22



¥,y

.-.I ..:IE I-...l....l.

I. - | -... I; ql .I
n SEC Jll.l_l._J: e}

ik Erorah
I;L-I'I e St e %

STk




